
22. október 2026 – Fréttatilkynning 

Sjóvá – Árshlutauppgjör 

1.905 m.kr. hagnaður og samsett hlutfall 90,8% á fyrstu níu mánuðum ársins 

 

Þriðji ársfjórðungur 2026  

• Hagnaður tímabilsins 767 m.kr. (3F 2025: 1.145 m.kr.)  

• Hagnaður af vátryggingasamningum fyrir skatta 911 m.kr. (3F 2025: 936 m.kr.) 

• Hagnaður af fjárfestingastarfsemi fyrir skatta 472 m.kr. (3F 2025: 958 m.kr.) 

• Ávöxtun fjárfestingareigna í stýringu 0,9% (3F 2025: 1,7%) 

• Samsett hlutfall 89,9% (3F 2025: 89,6%)  

 

  Fyrstu níu mánuðir ársins 2026 og horfur 

• Hagnaður tímabilsins 1.905 m.kr. (9M 2025: 666 m.kr.) 

• Hagnaður af vátryggingasamningum fyrir skatta 2.445 m.kr. (9M 2025: 2.447 m.kr.) 

• Hagnaður af fjárfestingastarfsemi fyrir skatta 963 m.kr. (9M 2025: 168 m.kr.) 

• Ávöxtun fjárfestingareigna í stýringu 2,0% (9M 2025: 0,6%) 

• Samsett hlutfall 90,8% (9M 2025: 90,6%) 

• Horfur fyrir árið 2026 fyrir afkomu af vátryggingasamningum hafa verið hækkaðar og gera nú ráð fyrir 

afkomu á bilinu 2.700-2.900 m.kr. (í stað 1.800-2.500 m.kr.) og samsettu hlutfalli um 92% (í stað 93-95% áður). 

Horfur til næstu 12 mánaða eru óbreyttar og gera ráð fyrir að afkoma af vátryggingasamningum verði á 

bilinu 1.800-2.500 m.kr. og samsett hlutfall um 93-95%. 

 

Hermann Björnsson, forstjóri: 

Sterkur grunnrekstur Sjóvá skilaði 1.905 m.kr í hagnað á fyrstu níu mánuðum ársins og afkoma af vátryggingum var 

stöðug milli ára. Samsett hlutfall var sömuleiðis firnasterkt eða 90,8% og engin stórtjón á tímabilinu. Afkoma 

fjárfestinga var 963 m.kr. sem er undir væntingum og í takt við krefjandi markaðsaðstæður. Á þriðja ársfjórðungi var 

afkoma Sjóvár jákvæð um 767 m.kr og einkenndist af góðri afkomu af vátryggingastarfsemi þar sem tjónaþróun var 

nokkuð hagfelld og tjónakostnaður var svipaður á milli ára meðan tekjur standa nánast í stað. Þá var samsett hlutfall 

89,9% á fjórðungnum.  

 

Afkoma af fjárfestingum fyrir fjármagnsliði og skatta var 472 m.kr. á þriðja ársfjórðungi og ávöxtun eigna í stýringu 

0,9% sem er verulega undir væntingum. Verðbréfamarkaðir á Íslandi hafa almennt verið afleitir á árinu. Þá hefur árið 

einkennst af þrálátri verðbólgu og háum raunvöxtum ofan í kólnandi efnahagsumsvif. Allir eignaflokkar skiluðu 

jákvæðri afkomu að undanskildum skráðum og óskráðum hlutabréfum þar sem ávöxtun var neikvæð um 0,7% og 

0,8%. Ávöxtun ríkisskuldabréfa var 0,8%, annarra skuldabréfa 2,0% og safnsins alls 0,9%.  

 

Horfur félagsins fyrir árið 2026 eru hækkaðar og er afkoma af vátryggingastarfsemi nú áætluð á bilinu 2.700–2.900 

m.kr. í stað 1.800–2.500 m.kr og samsett hlutfall um 92% í stað 93–95% áður. Þá eru horfur til næstu 12 mánaða 

óbreyttar og er afkoma af vátryggingastarfsemi til næstu 12 mánaða áætluð á bilinu 1.800–2.500 m.kr og samsett 

hlutfall 93–95%. Leiða má líkur að því að fjármagnsliðir vátryggingasamninga verði minni en horfur gerðu ráð fyrir 

eða um 900 m.kr. á árinu, þar sem vextir hafa hækkað frá áramótum. Ekki verða birtar horfur fyrir afkomu af 

fjárfestingastarfsemi en áætlanir félagsins gera ráð fyrir að ávöxtun fjárfestingaeigna í stýringu nemi 8,5% til lengri 

tíma miðað við núverandi vaxtastig og fjárfestingastefnu. Ekki verður upplýst um frávik frá afkomu af 

fjárfestingastarfsemi nema þær verði raktar til verulegra breytinga á óskráðum eignum eða á eignasafni. Við gerð 

áætlunar er stuðst við ýmis opinber gögn, t.d. spár um þróun vísitalna, hagvöxt og áætlaðan ferðamannafjölda. Þá er 

litið til tjónaþróunar undanfarinna ára auk þess sem áætlað er fyrir tveimur til þremur stórtjónum á árinu.  

 

Á þriðja ársfjórðungi hélt Sjóvá áfram að styrkja samkeppnisstöðu sína og skapa aukið virði fyrir viðskiptavini okkar og 

hluthafa. Nýjasta dæmið er 2,5% leiðin, þar sem við stigum fyrst fyrirtækja á íslenskum trygginga- og fjármálamarkaði 

markvisst inn í verðbólgubaráttuna. Við beinum aðgerðinni að ökutækjatryggingum heimila, sem eru að jafnaði 

ríflega helmingur tryggingakostnaðar þeirra og takmörkum verðhækkanir á ökutækjatryggingum heimila við 2,5% 

verðbólgumarkmið Seðlabankans til loka árs 2027. Tjón verða áfram bætt í takt við verðlagsþróun en með aðgerðinni 

vill Sjóvá leggja sitt af mörkum til aukins verðstöðugleika og styðja við heimilin í landinu.  

 

Sjóvá hélt áfram að styðja við mikilvægt samfélagslegt starf. Á dögunum var undirritaður nýr fimm ára samningur við 

Slysavarnafélagið Landsbjörg, en Sjóvá hefur verið aðalstyrktaraðili Landsbjargar í 27 ár og tryggir 

björgunarsveitafólk, eignir og búnað björgunarsveita um allt land og styður þannig við mikilvægt starf þeirra við 

krefjandi aðstæður. 

 

Á fjórðungnum hlaut Sjóvá viðurkenningu sem Fyrirmyndarfyrirtæki í góðum stjórnarháttum 2026. Viðurkenningin 

byggir á úttekt á stjórnarháttum félagsins með hliðsjón af leiðbeiningum Viðskiptaráðs Íslands, Samtaka atvinnulífsins 

og Nasdaq Iceland og endurspeglar áherslu Sjóvár á góða og vandaða stjórnarhætti. 

 

Sjóvá hlaut jafnframt viðurkenningu Jafnvægisvogarinnar 2026 en félagið er eitt þriggja fyrirtækja sem hlotið hafa 

viðurkenninguna árlega frá því hún var fyrst veitt árið 2019 og er jafnframt stoltur styrktaraðili verkefnisins. Jafnrétti 

og fjölbreytni er mikilvægur hluti af sterkri fyrirtækjamenningu og góðum rekstri. Við leggjum mikla áherslu á að 

starfsfólk fái jöfn tækifæri til vaxtar og framþróunar og að markvisst sé byggð upp þekking og hæfni innan félagsins. 

Með því skapast fjölbreyttur og öflugur hópur starfsfólks sem er tilbúinn að taka að sér aukna ábyrgð þegar tækifæri 

skapast. Árið 2025 komu 50% ráðninga úr hópi starfsfólks Sjóvá og hlutfallið enn hærra eða 67% þegar horft er til 

stjórnendaráðninga sem endurspeglar þessa markvissu uppbyggingu og frábæra mannauð sem félagið býr að. 

 

Endurkaupaáætlun var hrint í framkvæmd 5. maí sl. og mun heildarkaupverð endurkaupanna nema að hámarki 500 

m.kr. Keypt var um 0,4% af útistandandi hlutafé félagsins fyrir 189 m.kr. á þriðja ársfjórðungi. Höfum við þar með 

keypt um 0,7% af hlutafé félagsins fyrir 335 m.kr. frá upphafi áætlunarinnar og því 165 m.kr. eftir af áætluninni við lok 

ársfjórðungsins. Gott er að geta skilað virði til hluthafa þegar tilefni er til og munum við áfram leggja áherslu á 

hagkvæma ráðstöfun fjármuna félagsins.  

Kynningarfundur 22. október kl. 16:15  

Markaðsaðilum og fjárfestum er boðið á kynningarfund kl. 16:15 í fundarsal félagsins á 6. hæð í Kringlunni 5 þann 22. 

október. Þar munu Hermann Björnsson forstjóri, Sigríður Vala Halldórsdóttir framkvæmdastjóri fjármála og 

upplýsingatækni og Þórður Pálsson forstöðumaður fjárfestinga kynna uppgjörið og fara yfir afkomu félagsins. 

Kynningunni verður jafnframt streymt á slóðinni sjova.is/afkomukynning. Vilji aðilar bera upp spurningar má senda 

þær á netfangið fjarfestar@sjova.is fyrir fundinn eða á meðan á fundi stendur og verður þeim svarað í lok 

kynningarinnar. 

 

Uppgjörsefni verður aðgengilegt á vef Sjóvár sjova.is/fjarfestar frá þeim tíma er kynningin hefst og verður upptaka af 

fundinum aðgengileg á sömu síðu að fundi loknum. 

 

 

 

Fjárhagsdagatal 

Ársuppgjör 2026…………………………………………….   11. febrúar 2027 

Aðalfundur 2027…………………………………………….   11. mars 2027 

 

 

Nánari upplýsingar 

Meðfylgjandi er fréttatilkynning, árshlutareikningur samstæðunnar og fjárfestakynning Sjóvá-Almennra trygginga hf. 

vegna þriðja ársfjórðungs 2026. 

 

Nánari upplýsingar veitir Særún Sigurpálsdóttir í síma 858-7997 eða fjarfestar@sjova.is.  

 

https://www.globenewswire.com/Tracker?data=F27haDph2cczyltsIO4sizxkpVlCBYrHD8_0tm6VhKaYZBInCXH1BN9CQK4esFQAQKJGNg-KG-SQQtm9IsA1E-HVDvFVlhkFRqRO5ejK7D4zrYH5nI6e4b_deXT9BqdbA7MrJybh4H_3kRAKR_82Sw==
mailto:fjarfestar@sjova.is
http://www.sjova.is/fjarfestar
mailto:fjarfestar@sjova.is


 

 

Bls. 4 

 

Sjóvá-Almennar tryggingar hf.  – Kringlunni 5, 103 Reykjavík  –  Sími 440 2000  –  sjova@sjova.is  –  www.sjova.is 

Helstu niðurstöður og lykiltölur 

Fjárhæðir eru í þúsundum króna   

 

 

Samandreginn árshlutareikningur samstæðunnar 30. september 2026 var samþykktur af stjórn og forstjóra á 

stjórnarfundi þann 22. október 2026. Árshlutareikningurinn hefur hvorki verið kannaður né endurskoðaður af 

endurskoðendum félagsins 

 

 3F 2026 3F 2025 % 9M 2026 9M 2025 % 

Tekjur af vátryggingasamningum   9.004.708 9.034.445 -0,3%     26.443.683 26.101.710 1,3% 

Tjón tímabilsins (6.210.143) (6.201.586) 0,1% (17.919.452) (17.783.468) 0,8% 

Rekstrarkostnaður af vátryggingasamningum (1.617.277) (1.571.608) 2,9% (5.231.896) (5.046.554) 3,7% 

Afkoma af endurtryggingasamningum (266.543) (324.967) -18,0% (847.700) (824.380) 2,8% 

Afkoma af vátryggingasamningum      910.745 936.284 -2,7% 2.444.636 2.447.307 -0,1% 

       

Hreinar fjármunatekjur      38.887 44.495 -12,6%          635.919 564.979 12,6% 

Gangvirðisbreytingar fjáreigna      537.094 1.018.997 -47,3%          658.944 (98.840) - 

Rekstrarkostnaður af fjárfestingastarfsemi (103.854) (105.262) -1,3% (332.128) (298.563) 11,2% 

Afkoma fjárfestinga      472.128 958.230 -50,7%          962.736 167.576 - 

       

Fjármagnsliðir vátryggingasamninga  (320.013) (406.608) -21,3% (606.154) (1.180.185) -48,6% 

Afkoma fjárfestinga eftir fjármagnsliði      152.114 551.622 -72,4%          356.582 (1.012.609) - 

       

Afkoma af vátryggingasamningum og fjárfestingum   1.062.860 1.487.906 -28,6%       2.801.219 1.434.698 95,2% 

   
    

Aðrar tekjur        38.663 22.921 68,7%          142.690 139.519 2,3% 

Annar rekstrarkostnaður (13.354) (12.295) 8,6% (39.167) (35.988) 8,8% 

Annar fjármagnskostnaður      (15.037) (16.397) -8,3% (46.704) (49.733) -6,1% 

       

Hagnaður fyrir tekjuskatt   1.073.131 1.482.135 -27,6%       2.858.037 1.488.496 92,0% 

       

Tekjuskattur (305.823) (336.976) -9,2% (952.957) (822.806) 15,8% 

       

Hagnaður og heildarhagnaður tímabilsins      767.307 1.145.159 -33,0%       1.905.081 665.690 - 

       

       
 

  
 

  
 

Helstu kennitölur 3F 2026 3F 2025  9M 2026 9M 2025  
Tjónahlutfall 69,0% 68,6%  67,8% 68,1%  
Endurtryggingahlutfall 3,0% 3,6%  3,2% 3,2%  
Kostnaðarhlutfall 18,0% 17,4%  19,8% 19,3%  
Samsett hlutfall 89,9% 89,6%  90,8% 90,6%  

       

       
Arðsemi eigin fjár fyrir skatta á ársgrundvelli 17,7% 27,1%  15,7% 8,3%  
Arðsemi eigin fjár eftir skatta á ársgrundvelli 12,7% 21,0%  10,5% 3,7%  
Eiginfjárhlutfall    31,4% 30,3%  
Gjaldþolshlutfall     1,49 1,42  
Lágmarksfjármagnshlutfall      3,54 3,26  

       
Helstu liðir úr efnahagsreikningi    30.9.2026 31.12.2025  
Verðbréf    63.697.369 62.922.280  
Endurtryggingaeignir    3.049.725 3.149.463  
Eignir samtals    78.122.166 76.874.393  
Skuldbinding vegna vátryggingasamninga    44.244.202 43.650.699  

Eigið fé samtals    24.526.097 24.024.648  

      


